
Atha Nyasanushasanam

அத² ந்யாஸாநுஶாஸநம்

லேக²க: - நந்த³ப்ரதீ³ப்தகுமார:

ப⁴க³வதோ வேத³ஸ்ய ப்ராயோகி³கம் மஹத்வமேவ கர்மகாண்ட³ம் நாம ।
விஶாலம் சாஸ்ய பா⁴ரதீயகர்மகாண்ட³கலேவரம் । மந்த்ரப்³ராஹ்மணாத்மக:
ஶப்³த³ராஶி:ஸர்வதோ ஹி து³ரதி⁴க³ம: । தஸ்ய வேத³ஸ்ய ப்ராயோகி³கம் ஸ்வரூபம்
கர்மகாண்ட³ம் பரமது³ர்க³மமிதி நாவிதி³தம் விது³ஷாம் । க³ஹநதத்த்வஸ்ய
சிந்தநம் ஸூக்ஷ்மரீத்யாஸ்ஸ்மிந் விராஜதேதமாம் । வேத³-ப்³ராஹ்மணவசநாநாம்
ப்ரயோகா³த்மிகாயா: ஸ்ரு’ஷ்டேரேவ கர்மகாண்டே³ ஸந்நிவேஶோ த்³ரு’ஶ்யதே ।
பா⁴ரதீயமநீஷிணாம் விசித்ரா தே³வோபாஸநாஶைலீ அத்ர ப்³ரு’ஹதா³காரேண
ப்ராப்யதே । பா⁴ரதீயகர்மகாண்டா³நாம் கேசித்³த³ம்ஶா:ஸாக்ஷாத்³ வேத³ப்ரதிபாத³கா:
ஶ்ரோத்ராபரபர்ய்யாயா: கேசிச்ச வேத³மூலக-ஸ்ம்ரு’திபுராணாதி³விபி⁴ந்நத⁴ர்மக்³ரந்தோ²க்தா:
ரு’ஷிமஹர்ஷிபி:⁴ ஸாக்ஷாத்க்ரு’தத⁴ர்மபி⁴ர்விவ்ரு’தா: கேசித்³ஹி தத்தத்³வேத³மூலகஶாஸ்த்ரச்சா²யாஶ்ரிதா:
அலோகிகஶக்திஸம்பந்நா ஸத்யவாக்³பி:⁴ ஸுவ்யவஸ்தி²தா: விராஜதேதமாம் ।
தே³வதாநாம் ஸந்தோஷாய தை: ப³ஹுவிதா⁴ ப்ரயோகா:³ வித⁴யஶ்ச ப்ரத³த்தா: ।
தேஷு ப்ரயோகே³ஷு ந்யாஸதத்த்வமந்யதமம் । தத்ர ந்யாஸோ நாம ஸ்வாங்கே³ஷு
தே³வதாப்ரதிமாஸு வா மந்த்ராதீ³நாம் ஸந்நிவேஶ: । ந்யஸ்யதே அநேந இதி ந்யாஸ:

। நி உபஸர்க³பூர்வக அஸ் தா⁴தோ: க⁴ஞ் ப்ரத்யயயோகே³ந ந்யாஸஶப்³த:³ஸித்³த்⁴யதி
। மந்த்ரபீ³ஜாநாம் தே³வஶரீரே யதா²ஸ்தா²நேஷு ஸம்ஸ்தா²பநேந ம்ரு’ண்மயீப்ரதிமா
தா⁴துநிர்மிதவிக்³ரஹோ க⁴டோ வா தே³வத்வமாப்நோதி । தே³ஶிகஸ்ய தை³வீபா⁴வ:

ஸமுதே³தி, தே³வோ பூ⁴த்வா தே³வம் யஜேதி³தி ந்யாயாத் । ததா²ஹி ப்ரபஞ்சஸாரே-
ஆத்மநோ தே³வதாபா⁴வப்ரதா³நாத்³தே³வதேதி ச ।
பத³ம் ஸமஸ்ததந்த்ரேஷு வித்³வத்³பி: ⁴ ஸமுதீ³ரிதம் ॥(6/5)

இதி । ந்யாஸோ பூஜகஸ்ய ஸது³பார்ஜிதம் த⁴நம் । தஸ்ய ஸத்பாத்ரேஷு
விநியோகோ³ ந்யாஸ: ।அயம் ந்யாஸ:ஸாத⁴கம் ஸர்வதா³ ரக்ஷதி । பித்ரு’மாத்ரு’வத்
பரிபாலயதி । யதா²விதி⁴ ந்யாஸே க்ரு’தே தஸ்ய பூஜநகாலீந-ஸாத⁴நகாலீந ச
விக்⁴நா:ஸர்வதா² விநஶ்யந்தி । யச்சோக்தம் குலார்ணவே-

ந்யாயோபார்ஜிதவித்தாநாமங்கே³ஷு விநிவேஶநாத் ।

அத² ந்யாஸாநுஶாஸநம்

ஸர்வரக்ஷாகராத்³தே³வி ந்யாஸ இத்யபி⁴தீ⁴யதே ॥ (17/56)

இதி । ந்யாஸகர்தா விஷ்ணுலோகம் க³ச்ச²தி । தத்ர வைகுண்டீ²யஸுக²மநுப⁴விதும்
பாரயதி । ஸாக்ஷாந்நாராயணோ ப⁴விதுமர்ஹதீதி வக்ஷ்யமாணம் ப்ரமாணம்
த்³ரடீ⁴கரோதி । ததா²ஹி பாத்³மே-
ஶிகா²யாம் ஶ்ரீத⁴ரம் ந்யஸ்ய ஶிகா²த்³ய:ஶ்ரீகரம் ததா² ।
ஹ்ரு’ஷீகேஶம் து கேஶேஷு மூர்த்⁴நி நாராயணம் பரம் ॥
ஏவம் ந்யாஸவிதி⁴ம் க்ரு’த்வா ஸாக்ஷாந்நாராயணோ ப⁴வேத் ।
யாவந்நவ்யாஹரேத் கிஞ்சித் தாவத்³விஷ்ணுமயம் ஸ்தி²த: ॥ (6/79/17)

இதி । கர்மபே⁴தே³ ஶாஸ்த்ரே ப³ஹுவிதா: ⁴ ந்யாஸா உக்தா: । தேஷு
அங்க³ந்யாஸ:,கரந்யாஸ:,ரு’ஷ்யாதி³ந்யாஸ:,ஜீவந்யாஸ:,பீட²ந்யாஸ:,ப்ரணவந்யாஸ:,

மாத்ரு’காந்யாஸ:,ப³ஹிர்மாத்ரு’காந்யாஸ:,அந்தர்மாத்ரு’காந்யாஸ:,ஸ்ரு’ஷ்டிந்யாஸ:,

ஸ்தி²திந்யாஸ:,ஸம்ஹாரந்யாஸ:,ஹம்ஸந்யாஸ:மூலமந்த்ரந்யாஸ:,கண்டா²தி³ந்யாஸ:,ஷோடா⁴ந்யாஸ:,ப்ரபஞ்சந்யாஸ:,யோகி³நீந்யாஸ:,

க்³ரஹந்யாஸ:,கேஶவாதி³ந்யாஸப்ரமுகா² முக்²யா: । ஏதேஷாம் ப்ரயோகா:³
ப்ராயஶ: ஸர்வபூஜாஸு அந்தர்பூ⁴தா ப⁴வந்தி । ஏதத³திரிக்தா: ப³ஹவோ ந்யாஸா:
தந்த்ரக்³ரந்தே²ஷு த்³ரு’ஶ்யந்தே । சதுஷஷ்டி² ஸங்க்²யகா: ந்யாஸா: தந்த்ராதி³
ஆக³மக்³ரந்தே²ஷு ப்ரயுக்தா ப⁴வந்தி । ஏதேஷு ந்யாஸேஷு மாத்ரு’காந்யாஸஸ்ய
மஹிமா ஶ்ரேஷ்ட:² । மாத்ரூ’காணாம் ப்ரயோக³ஸ்து மாத்ரு’காந்யாஸ: ।ஸ்வச்ச²ந்தே³
- ந வித்³யா மாத்ரு’கா பரா (11/199) இதி மாத்ரு’காந்யாஸஸ்ய ஸர்வஶ்ரேஷ்ட²தா
ப்ரமாணீக்ரு’தா । அபி ச லலிதாஸஹஸ்ரநாமஸ்தோத்ரே மாத்ரு’காந்யாஸ:

Oங்காராத் ஸமுத்³பூ⁴த:ஸர்வமங்க³ளகர: பரமாநந்த³தா³யக:ஸர்வஸித்³தி⁴ப்ரதா³யக
இதி பரமாசார்யேண ஶ்ரீமதா³தி³ஶங்கரேண ஸ்வகீயே பா⁴ஷ்யே ஸமுல்லிகி²த: ।
மாத்ரு’காந்யாஸஶ்சதுர்தா⁴ விப⁴க்த: । தஸ்ய ப²லபே⁴தோ³ऽபி ஶூயதே । யது³க்தம்
தந்த்ரஸாரே-
சதுர்த்³தா⁴ மாத்ரு’கா ப்ரோக்தா கேவலா விந்து³ஸம்யுதா ।
ஸவிஸர்கா³ ஸோப⁴யா ச ரஹஸ்யம் ஶ‍்ரு’ணு கத்²யதே ॥
வித்³யாகரீ கேவலா ச ஸோப⁴யா வ்ரு’த்³தி⁴காரிணீ ।
ஸவிஸர்கா³ புத்ரதா³ ச ஸவிந்து³ வித்ததா³யிநீ ॥

இதி மாத்ரு’காந்யாஸ: சதுர்வித:⁴ । தேஷு விந்து:³=அநுஸ்வாரஸஹித:, அம் நம:
லலாடே இதி ப்ரத²ம:, வித்ததா³யக:ஸர்வஸம்பத் விதா⁴யக: । கேவல:ஸப்ரணவ: ।
ௐ நம:லலாடே இதி த்³விதீயப்ரகாரகோ மாத்ரு’காந்யாஸ:,ஸர்வவித்³யாப்ரதா³யக: ।
அ: நம: லலாடே இதி ஸவிஸர்க³ஸ்த்ரு’தீய:, புத்ரப்ரதா³யக:ஆநந்த³தா³யக: । அம்

அத² ந்யாஸாநுஶாஸநம்

அ: நம: லலாடே இதி உப⁴யஶ்சதுர்த:², வ்ரு’த்³தி⁴காரகோ விக்²யாத: தந்த்ரஶாஸ்த்ரே
ப³ஹுஷு ஆக³மநிக³மயாமலக்³ரந்தே²ஷு ।
ஏதத்³விஷயேऽபி சாந்யத்ர நிவந்தே⁴-
ஓமாத்³யந்தோ நமோந்தோ வா ஸவிந்து³விந்து³வர்ஜித: ।
பஞ்சாஶத்³வர்ணவிந்யாஸ: க்ரமாது³க்தோ மநீஷிபி: ⁴ ॥

இதி பஞ்சாஶத்³வர்ணாநாம் ஸப்ரணவபுர:ஸரம் நமோऽந்தேந ப்ரயோக:³ விந்து³யுக்த
அயுக்தோ வா மாத்ரு’காந்யாஸோ விஹித: । அபி ச தந்த்ராந்தரே-
வாக்³ப⁴வம் காமபீ³ஜம் ச ஶ்ரீபீ³ஜம் ச த்ரிதாரகம் ।
ஶக்திஶ்ரீகாமபீ³ஜம் ச த்ரிதாரம் முநயோ விது:³ ॥

ஶக்திபீ³ஜம், ஶ்ரீபீ³ஜம், காமபீ³ஜம் ச த்ரிதாரகம் । யத்³வா வாக்³பீ³ஜம்
காமபீ³ஜம் ஶ்ரீபீ³ஜமிதி ஏதாநி பீ³ஜத்ரயாணி தாரகஸம்ஜ்ஞிதாநி உக்தாநி ।
மாத்ரு’காந்யாஸேऽபி ஏதேஷாம் ஸம்யுக்தப்ரயோக:³ ஸர்வஸித்³தி⁴காரக: ।
ஸ்ரு’ஷ்டிஸ்தி²திஸம்ஹாரக்ரமேண த்ரிப்ரகாரகோ மாத்ரு’காந்யாஸ: கல்பித: ।
கல்போக்தவிதி⁴நா ஏதேஷாம் ப்ரயோக:³ அவஶ்யமேவ கரணீய: । யச்சோக்தம்
வீரசூடா³மணௌ-

மாத்ரு’காத்ரிதயம் குர்யாத் ஸ்ரு’ஷ்டிஸம்ஹாரகஸ்தி²தம் ।
ந்யாஸம் குர்யாத் மஹேஶாநி கல்போக்தம் ச விஶேஷத: ॥

அந்யத்ர குலார்ணவே அந்யந்யாஸேஷு ஷோடா⁴ந்யாஸஸ்ய கீர்தநம் பூ⁴தம் । அயம்
ஷோடா⁴ந்யாஸ:ஸர்வேஷு ஶ்ரேஷ்ட:² । ததா²ஹி -

ப்ரபஞ்சோ பு⁴வநம் மூர்த்திர்மந்த்ரதை³வதமாதர: ।
மஹாஷோடா⁴ஹ்வயோ ந்யாஸ:ஸர்வந்யாஸோத்தமோத்தம: ॥ (4/20)

இத்யத்ர ப்ரபஞ்சந்யாஸ-பு⁴வநந்யாஸ-மூர்திந்யாஸ-ரு’ஷ்யாதி³ந்யாஸ-மாத்ரு’காந்யாஸேஷு
ஷோடா⁴ந்யாஸ: அக்³ரே தா⁴வதி । கிம் ப³ஹுநா ரு’ஷிச²ந்தோ³தே³வாந் விநாபி
ந்யாஸ அகரணீய: । அநேந ந்யாஸப²லம் பூர்ணதயா ந லப்⁴யதே । யச்சோக்தம்
ஶாரதா³திலகே-
ரு’ஷிச²ந்தோ³தே³வதாநாம் விந்யாஸேந விநா யதா³ ।
ஜப்யதே ஸாதி⁴தோऽப்யேஷ தஸ்ய துச்ச²ப²லம் ப⁴வேத் ॥(4/30)

இதி । அபி ச மஹாப²லம் தாவத் மேருதந்த்ரே-
யோ ந்யாஸகவசச்ச²ந்தோ³ மந்த்ரம் ஜபதி தம் ப்ரியே ।
த்³ரு’ஷ்ட்வா விக்⁴நா பலாயந்தே ஸிம்ஹம் த்³ரு’ஷ்ட்வா யதா² க³ஜா: ॥

இதி விஶ்வகல்யாணகாமநாபரகாணி பா⁴ரதீயகர்மகாண்டா³நி மஹதாஸ்ஸ்த³ரேண
ஸம்பாத³நீயாநி । பூஜநஸ்த²லேஷு நிர்தி³ஷ்டநியமாநுஸம்ந்தா⁴நேநாத்ர
பூஜாப²லஸம்ப⁴வாத் ।தந்த்ரக்³ரந்தே²ஷுஆஸநஶுத்³த்⁴யாதா³ரப்⁴ய ப்³ராஹ்மணபோ⁴ஜநாந்தம்
யாநி கர்மாணி அஸ்மாகம் க்ரு’தே நிர்தி³ஷ்டாநி ஸந்தி தாந்யேவாஸ்மாபி⁴ரவஶ்யமேவ
ஶாஸ்த்ரோக்தநியமேந ஸம்பாலநீயாநி । ததா²ஹி ப⁴க³வதா கீ³தாயாம்-
தஸ்மாத் ஶாஸ்த்ரம் ப்ரமாணம் தே கார்யாகார்யவ்யவஸ்தி²தௌ ।
ஜ்ஞாத்வா ஶாஸ்த்ரவிதா⁴நோக்தம் கர்மகர்தமிஹார்ஹஸி ॥ (16/24)

இத்யலம் விஸ்தரேண ।
— லேக²க: - நந்த³ப்ரதீ³ப்தகுமார:

